
Հիմնավորում

«Էներգաիմպէքս» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերաբերյալ 

	1.
	Անհրաժեշտությունը, ընթացիկ իրավիճակը և խնդիրները

	
	         «Էներգաիմպէքս» ՓԲԸ-ն (այսուհետ՝ Ընկերություն) ստեղծվել է ՀՀ կառավարության 2016թ. օգոստոսի 4-ի №798-Ն որոշմամբ:
         Մինչ ՀՀ-ում էլեկտրաէներգետիկական շուկայի (այսուհետ՝ Շուկա) ազատականացումը (01.02.2022թ.)  Ընկերությունը ՀՀ հանրային ծառայությունները կարգավորող հանձնաժողովի կողմից 21.12.2018թ. տրված էլեկտրական էներգիայի մեծածախ առևտրի N 0634 լիցենզիայի հիման վրա իրականացնում էր էլեկտրաէներգիայի արտահանում, ներկրում, փոխհոսքերի ապահովում Վրաստանի ուղղությամբ։ Շուկայի ազատականացման արդյունքում  18.12.2023թ. դրությամբ Շուկայում գործում են էլեկտրաէներգիայի մեծածախ առևտրի լիցենզիա ունեցող ևս 6 նոր ընկերություններ։ Ըստ վիճակագրական տվյալների՝ Շուկայի ազատականացումից հետո, առանց Ընկերության մասնակցության, ՀՀ-ի և Վրաստան միջև էլեկտրաէներգիայի առևտրի ծավալները զգալի աճել են։ Միաժամանակ Ընկերությունից հանվել է ՀՀ-ի և Վրաստանի էլեկտրաէներգետիկական համակարգերի միջև փոխհոսքերի ապահովման գործառույթը։           
        ՀՀ հանրային ծառայությունները կարգավորող հանձնաժողովի 2023թ. հունվարի 11-ին N 3-Ա որոշմամբ տրված ԼԷ N 0718 էլեկտրական էներգիայի մատակարարման լիցենզիայի միջոցով Ընկերությունը փորձում էր մասնակցել նաև էլեկտրաէներգետիկական մանրածախ շուկային՝ անհրաժեշտության դեպքում մեղմելու կամ չեզոքացնլու նոր ձևավորված շուկայում հնարավոր ռիսկերի առաջացումը։ 18.12.2023թ. դրությամբ էլեկտրական էներգիայի մատակարարման լիցենզիա ունի 14 ընկերություն, որոնց մի մասը կարողանում է արդյունավետ կերպով գործունեություն ծավալել էլեկտրաէներգետիկական մանրածախ շուկայում՝ հնարավորություն տալով խոշոր սպառողներին էլեկտրաէներգիա ձեռք բերել մրցակցային գներով։ 
        Շուկայի ազատականացմամբ պայմանավորված՝ ի հայտ են եկել խոշոր մասնավոր ընկերություններ, որոնք նոր պայմաններում կարողանում են արդյունավետ գործունեություն ծավալել:  
[bookmark: _GoBack]        Դատելով 2022թ. փետրվարի 1-ից Շուկայի աստիճանական ազատականացման արդյունքում Շուկա մուտք գործած համեմատաբար ավելի մեծ ռեսուրսներ ունեցող նոր ընկերությունների գործունեությունից՝ կարող ենք եզրակացնել, որ էլեկտրաէներգետիկական մեծածախ և մանրածախ շուկաները կենսունակ են։ 
         Հաշվի առնելով, որ առանց Ընկերության գործունեության Շուկան կենսունակ է, Ընկերությունը այլևս չի իրականացնում ՀՀ-ի և Վրաստանի էլեկտրաէներգետիկական համակարգերի միջև փոխհոսքերի ապահովման գործառույթ, ինչպես նաև ազատ մրցակցության տրամաբանությունից չի բխում, որ պետական  հարյուր տոկոս բաժնեմաս ունեցող ընկերությունը մրցակցի մասնավոր ընկերությունների հետ, առաջացել է Ընկերության լուծարման անհրաժեշտություն։           


	2.
	Կարգավորման նպատակը և բնույթը

	
	ՀՀ կառավարության սույն որոշման նախագծի ընդունման կարգավորման նպատակը և բնույթը Ընկերության հետագա գործունեության դադարեցումն է և լուծարումն է:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության, Պետական գույքի կառավարման կոմիտեի և Ընկերության կողմից:

	4.
	Ակնկալվող արդյունքը

	
	ՀՀ կառավարության սույն որոշման նախագծի ընդունման ակնկալվող արդյունքը Ընկերության լուծարումն է: 

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մասնակցության մասին

	
	 ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։



